Яҡынса дәрес структураһы түбәндәгесә:
1.        Ойоштороу.
2.        Белемде актуалләштереү.
3.        Уңыш ситуацияһын тыуҙырыу.
4.        Уҡыу мәсьәләһен ҡуйыу.
5.        Уҡыу мәсьәләһен сисеү.
6.        Нығытыу.
7.        Үҙ аллы тикшереү.
8.        Контроль тикшереү.
9.        Баһалау.
10.        Рефлексив анализ.
Тема: Аҙыҡ-түлек магазинында. Исемдең күплек һаны.
Маҡсат:
Белем биреү: аҙыҡ-түлекте белдергән һүҙҙәрҙе өйрәнеү, яңы һүҙҙәр менән танышыу һәм үҙләштереү; Г.Ғәлиеваның “Икмәк” шиғырын тасуири уҡырға,йөкмәткеһен аңлап һөйләргә өйрәтеү.
Үҫтереүсе: уҡыусыларҙың һөйләү телмәрен, логик фекерләүҙе, хәтерҙе үҫтереү, коммуникатив мөмкинлектәрен киңәйтеү; һүҙлек менән эшләү күнекмәләрен нығытыу.
Тәрбиәүи: икмәкте ололау, аҙыҡ-түлеккә һаҡсыл мөнәсәбәт тәрбиәләү.
Йыһазландырыу: дәреслек, таҡта, аҡбур, мультимедия проекторы, карточкалар.
I
1. Ойоштороу ваҡыты.

I. Ойоштороу мәле

-Һаумыһығыҙ! Бер-беребеҙгә ҡарап йылмайып, хәйерле иртә теләп,  дәресебеҙҙә ижади уңыштар теләйек.  Бөгөн беҙҙә мәртәбәле ҡунаҡтар  бар, хәйерле иртә теләп, йылмайып уларҙы тәбрикләйек.

Мин Аҫылаева Зөһрә Зариф ҡыҙы булам. Башҡортостандың төньяҡ-көнбайышында урынлашҡан Борай районы Борай ауылынанмын. 

2.Фонетик күнегеү
-Дәресте тел шымартыуҙан башлап ебәрәйек.
(шиғырҙы башта хор менән уҡыйҙар, унан төркөмләп.)
Слайд.
Ҡа-ҡа-ҡа
Яратабыҙ беҙ бутҡа.
Мәк-мәк-мәк
Өҫтәлдә тәмле икмәк.
Ма-ма-ма
Ағаста ҡыҙыл алма.
Һаҡ-һаҡ-һаҡ
Бешерҙек беҙ бауырһаҡ.
-Һеҙ нисек уйлайһығыҙ, ниндәй һүҙҙәрҙең аҫтына һыҙылған?
- Ашай торған әйбеҙәрҙең.
- Ниндәй темаға ҡарай был һүҙҙәр?
- Аҙыҡ-түлек.
-Тимәк, бөгөнгө дәрестә нимә тураһында һүҙ барасаҡ?
-Аҙыҡ-түлек тураһында.
- Дәфтәрҙәрегеҙҙе асып бөгөнгө датаны,теманы яҙығыҙ. Бөгөнгө тема 
“Аҙыҡ-түлек магазинында. Исемдәрҙең күплек ялғауы”.
-Бөгөн дәрестә үҙегеҙгә ниндәй маҡсаттар ҡуяһығыҙ?

-Аҙыҡ-түлек исемдәрен өйрәнергә. Уларҙы телмәрҙә ҡуллана белергә.

-Аҙыҡ-түлекте күпләп ҡайҙа күрергә мөмкин?
-Магазинда.
-Ә һеҙ үҙегеҙ магазинға йөрөргә яратаһығыҙмы? Мин һеҙҙе магазинға саҡырам.

-Был аҙыҡ-түлек магазины.

-Магазинда нимәләр күрәһегеҙ? (слайд)

-Алма, картуф,сөгөлдөр, икмәк, кәбеҫтә, ҡыяр, бәлеш, һуған, лимон, әфлисун,сәксәк, туҡмас, груша, еләк, торт.
-Әйе, балалар, бер алма – алма, ә күп алма?
-Алмалар. (Бөтәһен дә әйтеп сығабыҙ)

-Хәҙер, уҡыусылар, төркөмләп эшләп алығыҙ.

-Беренсе төркөм бирелгән һүҙҙәр араһынан йәшелсәләрҙе генә, икенсе төркөм  - емештәрҙе, өсөнсө төркөм – ҡамыр аштарын һайлап дәфтәрегеҙгә яҙығыҙ. 

- Ә йәшелсә нимә ул?

-Ә емеш?

-Ә ҡамыр ризыҡтарын нисек аңлайһығыҙ?

-Ҡайһы төркөм беренсе эште бөтөрә, ҡулдарын күтәрә.

-Һәр төркөмдән бер кеше яуаптарығыҙҙы уҡып ишеттерегеҙ әле. 
-Яуап менән ризаһығыҙмы? 
- Ә хәҙер  терәк схемалар менән эшләп алайыҡ. Ошо терәк схемаларҙағы буш урындарға бер һүҙ ҡуйып, һөйләмдәр төҙөгөҙ.  (по цепочке)
(Мин -------- яратам.  Беҙ  ---------- йыйҙыҡ. Магазинда ------ һатыла.)

-Үҙегеҙгә оҡшаған бер һөйләмде дәфтәрҙәрегеҙгә яҙып ҡуйығыҙ)
Ял итеү минуты

- Афарин, уҡыусылар, бик әүҙем эшләп алдыҡ. Эштән һуң ял итеп бейеп алайыҡ.  

(Хәрәкәттәр күрһәтеү)
-Әйҙәгеҙ, һатыусы уйыны уйнап алайыҡ. Беҙгә бер һатыусы кәрәк буласаҡ.
 -Кем һатыусы була? (слайд)
-Тимәк , бер уҡыусы һатыусы, ҡалғандар – һатып алыусы.

-Магазинда нисек һөйләшәләр икән?

-Слайдҡа ҡарап алһағыҙ ҙа була.

-Әйҙәгеҙ, һатыусыны алыштырабыҙ,  кем теләй?

· Афарин, уҡыусылар, бик матур һөйләшәһегеҙ. Тылсымлы һүҙҙәрҙе лә онытманығыҙ.

-Бөтә ризыҡтар араһында иң ҡәҙерлеһе, иң кәрәклеһе, иң бөйөгө  - ул икмәк. Икмәк – туҡлыҡ, сәламәтлек, хеҙмәт, шатлыҡ нигеҙе, муллыҡ билгеһе. 
-Әйҙәгеҙ, текст тыңлап алайыҡ.

-Нимә тураһында һүҙ барҙы?

-Әйе. Икмәкте әрәм-шәрәм итмәгеҙ. Мәктәп ашханаһында ҡай бер саҡты икмәк сыныҡтары осрай. Үҙегеҙ ашап бөтөрөрлек кенә икмәк алығыҙ. 
- Икмәк тураһында күп шиғырҙар ижад ителгән.Беҙ бөгөн дәрестә Гүзәл Ғәлиеваның “Икмәк” шиғыры менән танышабыҙ. 
  (Шиғырҙы уҡыйым) 

-Шиғырҙы аңланығыҙмы, нимә тураһында һүҙ бара был шиғырҙа?
-Икмәк тураһында.

-Әйе, икмәк тураһында. Һәм икмәккә барған малай тураһында.

-Әйе. Уның ҡәҙерен белегеҙ. Уны бер ҡасан да ташламағыҙ.
-Слайдҡа иғтибар итегеҙ. 

-Әйҙәгеҙ, был һүҙҙәрҙе бергәләп уҡып сығайыҡ. (Слайд)

 -Ә хәҙер шиғырҙы үҙ аллы уҡып сығығыҙ. 
-Әйҙәгеҙ, шиғырҙы сылбырлап уҡып сығығыҙ. Һәр берегеҙ икешәр юл уҡырһығыҙ.

-Һеҙҙең икмәккә барғанығыҙ бармы?

-Һеҙ ҙә шулай ҡәҙерләп алып ҡайтаһығыҙмы?

-Ерҙә ятҡан икмәкте күргәнегеҙ бармы, күрһәгеҙ нимә эшләйһегеҙ?

-Алып ҡуябыҙ.

-Әйе, балалар, икмәкте ҡәҙерләргә кәрәк.
6. Рефлексия.
-Дәресебеҙҙең аҙағында йәмле табын ҡорайыҡ. Бында һүрәттәр бирелгән, теманы аңланым, тиһәгеҙ, табынға бер ризыҡ ҡуйығыҙ. Ә аңламаным, тиһәгеҙ, буш өҫтәл ҡуйығыҙ.
7. Баһалау

Үҙегеҙгә үҙегеҙ баһа ла ҡуйығыҙ.

8. Дәрестең башында беҙ маҡсат ҡуйғайныҡ. Маҡсатыбыҙға ирештекме?

-Беҙ бөгөн дәрестә өйрәнгән һүҙҙәрҙе исегеҙҙә ҡалдырып, һөйләшкәндә уларҙы ҡулланығыҙ. 
-Мәҫәлән, тормошта һеҙ уларҙы ҡасан ҡулланасаҡһығыҙ?
-Әлбиттә, магазинда, базарҙа.

Дәрестә барыһыла әүҙем ҡатнашты. Афарин, гел шулай булып ҡалығыҙ.

8.Өйгә эш биреү.  1)  “Икмәк” шиғырын тасуири уҡырға.

                                2) Тест һорауҙарына яуап бирергә.

                                3) 100 се биттәге 3-сө күнегеү буйынса текст төҙөргә.
